ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ 
ՄԱՅԻՍԻ 21-Ի N 562-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

1. Իրավական ակտի ընդունման անհրաժեշտությունը.
Հայաստանի Հանրապետության օրենսդրությամբ ՀՀ մարզպետներին ուղղակի վերապահված լիազորությունները, իրենց ընթացիկ գործունեությունը, ինչպես նաև պետական կառավարման համակարգի այլ մարմինների հետ վերջիններիս հետ փոխհարաբերությունները համակարգելու նպատակով 2009 թվականի մայիսի 21-ին ՀՀ կառավարության կողմից ընդունվել է «Հայաստանի Հանրապետության մարզպետների կողմից կատարված աշխատանքների գնահատման կարգը, Հայաստանի Հանրապետության մարզպետների կողմից կատարված աշխատանքների գնահատման չափորոշիչները, ինչպես նաև դրանց հիման վրա ձևավորվող կողմնորոշիչ միավորները հաստատելու  մասին»  թիվ 562-Ն որոշումը:
2018 թվականին Հայաստանի Հանրապետությունում իրականացված Սահմանադրական բարեփոխումների արդյունքում անհրաժեշտություն առաջացավ կարգավորել մարզպետների հետ կապված ընդհանուր հարաբերությունները։  
[bookmark: _GoBack]Այդ նպատակով 2019 թվականի նոյեմբերի 14-ին ընդունվեց «Տարածքային կառավարման մասին» օրենքը, որով նկարագրվում են տարածքային կառավարման հետ կապված հարաբերությունները, սահմանվել են մարզպետներին վերապահված լիազորությունները, ինչպես նաև փոխհարաբերությունները այլ մարմինների հետ։  
           2016 թվականի հուլիսի 29-ի նիստի N 29 արձանագրային որոշմամբ հավանության է արժանացել Հայաստանի Հանրապետության 2016-2025 թվականների տարածքային զարգացման ռազմավարությունը /այսուհետ՝ Ռազմավարության/։ Հայաստանի Հանրապետության կառավարության 2017 թվականի հուլիսի 6-ի նիստի N 29 արձանագրային որոշմամբ հավանության են  արժանացել ՀՀ մարզերի 2017-2025 թվականների զարգացման ռազմավարությունները։
             Հայաստանի Հանրապետության մարզերի 2017-2025 թվականների զարգացման ռազմավարությունների հիման վրա յուրաքանչյուր տարի կազմվում և ՀՀ ՏԿԵ նախարարի հրամանով հաստատվում են տվյալ տարվա տարեկան գործունեության ծրագրերը, որոնց հիման վրա էլ իրականացվում են կիսամյակային և տարեկան մոնիտորինգի  աշխատանքներ։
Ելնելով վերոգրյալից՝ 2009 թվականի մայիսի 21-ի թիվ 562-Ն որոշմամբ սահմանված Հայաստանի Հանրապետության մարզպետների կողմից կատարված աշխատանքների գնահատման կարգը, Հայաստանի Հանրապետության մարզպետների կողմից կատարված աշխատանքների գնահատման չափորոշիչները, ինչպես նաև դրանց հիման վրա ձևավորվող կողմնորոշիչ միավորներով գնահատելը արդիական չէ։ 
Բացի նշվածից՝ գործող չափորոշիչները չեն բնութագրում ՀՀ մարզերի 2017-2025 թվականների  զարգացման ռազմավարությունների կատարման ուղղությամբ իրականացվող աշխատանքները: 
Ելնելով վերոգրյալից անհրաժեշտություն է առաջացել ուժը կորցրած ճանաչել Հայաստանի Հանրապետության կառավարության 2009 թվականի մայիսի 21-ի թիվ 562-Ն որոշում։
2. Կարգավորման նպատակը և ակնկալվող արդյունքը.
  Հայաստանի Հանրապետության կառավարության 2009 թվականի մայիսի 21-ի թիվ 562-Ն որոշմամբ մարզպետների կատարված աշխատանքների գնահատումը գործող չափորոշիչները  չեն թղթակցվում ՀՀ մարզերի 2017-2025թթ. զարգացման ռազմավարությունից բխող ՀՀ մարզերի 2021 թվականի տարեկան գործունեության ծրագրով իրականացված աշխատանքների գնահատման հետ: 
      
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Տարածքային կառավարման և ենթակառուցվածքների նախարարության կողմից:
4. Նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի եվ եկամուտների էական ավելացումների կամ նվազեցումների մասին.
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:


 


